
Hoffai staff Canolfan Integredig 
i Blant Blaenau fanteisio ar y 
cyfle hwn i ddiolch i bawb a 
gyfrannodd at Apêl y Nadolig 
eleni. Eleni, fe wnaethom 
newid y ffordd yr ydym yn 
rhedeg ein Hapêl Nadolig a 
gofyn i aelodau’r cyhoedd 
gyfrannu anrhegion personol i 
blant unigol yn seiliedig ar eu 
diddordebau eu hunain.

Cawsom ein llethu gan haelioni’r 
cyhoedd a’n syfrdanu gan yr 
amser a’r meddwl a gafodd eu 
rhoi i’r anrhegion a roddwyd. 
Roeddem hefyd yn hynod 
ddiolchgar am y rhoddion tegan 
ychwanegol a’r rhoddion arian 
parod a gawsom eleni. Roedd 
y rhoddion hael hyn yn sicrhau 
bod bagiau anrhegion y plant 
yn llawn i’r ymylon ac y gallem 
brynu unrhyw anrhegion ar 
gyfer enwebiadau hwyr.

Aeth y rhoddion a gawsom 
eleni ymlaen i gefnogi rhai o’r 
teuluoedd mwyaf agored i 
niwed ym Mlaenau Gwent ac, 
fel tîm, rydym mor ddiolchgar 
i’n cymunedau a sefydliadau 
lleol am eu holl waith 
anhygoel a’u cefnogaeth hael.

Eleni, derbyniodd pob plentyn 
a enwebwyd fag anrhegion 
personol yn seiliedig ar ei 
hoff bethau, yr oedd wedi 
rhoi gwybod amdanynt 
yn flaenorol i’w weithiwr 
cymorth. Sicrhawyd bod pob 
plentyn yn derbyn bocs o 
eitemau amrywiol yn ei fag 
anrhegion hefyd!

Yn 2024, llwyddwyd i gefnogi 
cyfanswm o 262 o blant a 
phobl ifanc ar draws y sir 
gyfan! Mae’r nifer hwn yn 
ein hatgoffa’n fawr o hyd 
o’r heriau y mae teuluoedd 

ym Mlaenau Gwent yn eu 
hwynebu wrth i’r argyfwng 
costau byw hwn barhau.

Hoffem hefyd fynegi ein diolch 
i’r holl staff o dimau o fewn 
Gwasanaethau Plant a wnaeth 
yr apêl hon yn bosibl. Heb eu 
gwaith caled, ni fyddai apêl 
o’r maint hwn yn gallu rhedeg 
ac ni fyddem yn gallu cefnogi 
cymaint o deuluoedd ag yr 
ydym yn ei wneud ar hyn o 
bryd.

Ac, yn olaf, hoffem unwaith 
eto DDIOLCH YN FAWR iawn 
i bawb a gymerodd ran yn 
ein Hapêl Nadolig 2024. P’un 
a wnaethoch chi enwebu 
teulu, cyfrannu at yr apêl, 
didoli’r bagiau anrhegion neu 
ddosbarthu’r anrhegion – fe 
wnaethoch chi helpu i wneud 
apêl eleni yn llwyddiant 
ysgubol!

Apêl Anrhegion Nadolig 2024
Gwasanaethau Plant Blaenau Gwent

Dyma beth oedd gan rai o’n teuluoedd i’w 
ddweud am fod yn rhan o’r apêl:

“Roedd cael yr anrheg Nadolig i’m merched yn 
teimlo’n dda iawn. Roedden nhw mor hapus ac 
wrth eu boddau ac rydyn ni, y rhieni, hefyd yn 
hapus i weld ein merched yn hapus iawn ac â mwy 
o deganau i chwarae â nhw. Diolch.”

“Diolch yn fawr iawn am y teganau - roedden 
nhw wrth eu bodd. Treuliodd fy ngwr a’m plant y 
diwrnod i gyd yn ei adeiladu ac yn mynd ag e allan 
i’w hedfan a’i yrru. Diolch yn fawr am bopeth.”

“Does gennych chi ddim syniad faint rydyn ni’n 
eich gwerthfawrogi chi. Rydych chi wedi gwneud 
gwahaniaeth enfawr i mi ac mae gennych chi le 
enfawr yn ein dwy galon. Rydych chi’n anhygoel.”

“Rydw i eisiau dweud diolch enfawr, ar ran y plant 
hefyd, am yr holl help rydych chi wedi ei roi i ni 
eleni. Rydych chi wedi bod yn achubiaeth lwyr i mi 
ac rwy’n teimlo mor ffodus i gael eich help. Nadolig 
llawen a gwela i chi yn y flwyddyn newydd”.

